
İKİNCİ TƏQDİMAT ANLAYIŞI 
 

Xülasə 
 
Aqlütinativ dillərdə dilin lüğət tərkibinin zənginləşməsi söz kökünə leksik şəkilçilərin artırılması 

və xarici dillərdən  alınma sözlərin daxil olması  üsulları ilə baş verir. Konkret olaraq dilimizin təbii 
ehtiyacından yaranan  yeni sözlər müstəqil formada dilimizə daxil olur. Bu da o deməkdir ki, lüğət 
fondumuz zaman keçdikcə daha da zənginləşir. 

Bu məqalədə əsas məqsəd ikinci təqdimat kateqoriyasının dilimizdə yaratdığı məna çalarının 
müxtəlif formalarda işlənilməsini göstərməkdir. Məqalədə deyilənlərin qısa xülasəsi Azərbaycan 
dilində  bu cürdür.Adlıq halda olan zaman, yer, məkan, istiqamət məzmunlu adlara, -ki şəkilçisinin 
artırılması ilə düzəlir. Epizodik xarakterli formalar mücərrəd əşya və ya ismi əlamət məzmununa 
malik olur. Əşya, varlıq, və ya feili əlamət məzmununa malik sözləri ikinci dəfə mücərrəd əşya və 
ya ismi əlamət kimi təqdim edir.Yiyəlik halda olan bütün isimlərə, şəxs və bəzi işarə əvəzliklərinə, 
məsdər və məsdər tərkiblərinə, substantivləşmiş digər nitq hissələrinə, zərflərə, feili sifətlərə və feili 
sifət tərkiblərinə -ki şəkilçisinin artırılması ilə düzəlir. Epizodik xarakterli formalar mücərrəd əşya 
məzmununa malik olur. Əşya və ya varlıq məzmununa malik olan sözləri ikinci dəfə mücərrəd əşya 
və ya varlıq kimi təqdim edir.Yerlik halda olan bütün adlara, o cümlədən isim, söz birləşmələri, 
substantivləşmiş digər nitq hissələri, feili sifət və feili sifət tərkiblərinə, eləcə də zərflərə -ki 
şəkilçisinin artırılması ilə düzəlir. Epizodik xarakterli formalar mücərrəd əşya və ya ismi əlamət 
məzmununa malik olur. Əşya, varlıq və ya feili əlamət məzmununa malik olan sözləri ikinci dəfə 
mücərrəd əşya və ya ismi əlamət kimi təqdim edir. 

Müxtəlif adlara artırılaraq onları ikinci dəfə substantivləşmiş olaraq mücərrəd əşya və ismi 
əlamət kimi təqdim edir. –ki şəkilçisi ilə düzələn formalardan ibarət kateqoriyanı adlarda ikinci 
təqdimat kateqoriyası adlandıra bilərik. Həm adlarda, həm də feillərdə müşahidə olunan bu 
formaların məcmusunu isə ikinci təqdimat kateqoriyaları ümumi başlığı altında birləşdirmək 
mümkündür. 

 
Аçаr sözlər: təqdimat, kateqoriya, feil, ad, dilçilik, Azərbaycan 
 
Aqlütinativ dillərdə dilin lüğət tərkibinin zənginləşməsi söz kökünə leksik şəkilçilərin artırılması 

və xarici dillərdən  alınma sözlərin daxil olması  üsulları ilə baş verir. Konkret olaraq dilimizin təbii 
ehtiyacından yaranan  yeni sözlər müstəqil formada dilimizə daxil olur. Bu da o deməkdir ki, lüğət 
fondumuz zaman keçdikcə daha da zənginləşir. Bir çox tədqiqatlar göstərir ki, dilin daimi 
ehtiyacından yox aktiv informantın, yəni danışan şəxsin və ya durumsal  xarakterli nitqin keçici 
ehtiyacları ilə bağlı olaraq dildə ilkin seçənəkdə ad və ya hərəkət mənasına malik olan sözlər 
növbəti mərhələdə xəyali əşya, ad və feili əlamət kimi  istifadə olunur ki, bunada dilçilik elmində 
ikinci təqdimat halı deyilir. Əlbəttə ki, ikinci təqdimat  bəzi şəkilçilərin köməyi ilə yaranan 
formalar şəklində əmələ gəlir və burada ötərilik və müvəqqətilik dedikdə, bu tipi yaradan şəkilçinin 
və yaxud da  <<söz qəlibinin>> keçiciliyi yox, onun düzəltdiyi mahiyyətə olan lüzumun 
müvəqqətiliyi başa düşülməlidir. Digər tərəfdən göstərsək, ikinci təqdimat şəklində əmələ gələn 
daimi olmayan xüsusiyyətli quruluşu tam nitq gedişinin durumsal ehtiyacı, dilin qısalığına olan 
meyli və danışıq prosesində bəyan olunmuş ümumi semantikanın köməyi ilə yaranır. 

Azərbaycan dilinə məxsus ikinci təqdimat anlayışı 
Azərbaycan dilində danışan şəxs bəzi məqamlarda ad və ya hərəkət mənasına malik olan sözləri 

növbəti mərhələdə xəyali əşya, ad və feili əlamət kimi istifadə edir ki, buna da dilçilik elmində 
ikinci təqdimat halı deyilir. Bu formalar dilimizdə -ki şəkilçisinin köməyi ilə yaranır. Məsələn, 
Qəbələninki qırmızı rəngdədir – cümləsində Qəbələninki  ifadəsi o dərəcədə abstrakt və başa 
düşülməyəndir ki, cümlənin bu formada mətndən kənarda işlədilməsi düzgün hesab olunmaya bilər. 
Ancaq məlum cümlədə hər hansı bir şəhərin futbol komandasının formasından söhbət getsəydi, o 
halda cümlə bizim üçün aydın olardı. Məsələn, Neftçi Peşəkar Futbol Komandasının forması ağ-
qara, Qəbələninki qırmızı rəngdədir. Bundan başqa –kı şəkilçisi müxtəlif kombinasiyalarla eyni bir 
formanın tərkibində müxtəlif cür işlənə bilər. Bu tədqiqatla bağlı Bakı Dövlət Universitetinin 
şərqşünaslıq fakültəsinin 3cü kurs tələbələrindən ibarət 8 nəfərlik qrupla 10 mart 2000-ci il 
tarixində uyğun elmi təcrübə keçirilmişdir. Eksperimentdə insanlardan alınmış sorğuda, aşağıdakı 
mətn verilmiş və bu mətnlə bağlı verilən suallara qısa müddət ərzində cavab vermələri israr 
olunmuşdur. Qara çadırlarda adamlar və onların qabağında qara qədəhlər var. Bu qədəhlərdə ağ 
şərab var. Həyətdəki adamların qabağında isə ağ qədəhlər və bu qədəhlərin içində qırmızı şərab 
var. Ətraflı şəkildə qeydə alınmış mətnlə bağlı cavablar aşağıdakı kimi olmuşdur. 

      Elmi təcrübə sualları       Verilən cavablar və sayı 
1.   Qara qədəhlər kimdədir? A)  Çadırdakılarda (4 nəfər) 

B)  Çadırdakı adamlarda (3) 
C)  Çadırda olan adamlarda (1) 

2.    Ağ qədəhlər haradadır? A)   Həyətdəkilərdə (2 nəfər) 
B)   Həyətdəki adamlarda (1) 
C)   Həyətdəki adamların qabağında (3) 
D)   Həyətdə olan adamların qabağında 

(2) 
3.   Qırmızı şərab haradadır? A)  Ağ qədəhlərdə (3 nəfər) 

B)  Həyətdəki adamların qədəhində (2) 
C)  Həyətdəkilərinkində (2) 
D)  Həyətdəkilərin qədəhində (1) 

4.   Ağ şərab hansı qədəhdədir? A)  Qara qədəhlərdə (4 nəfər) 
B)  Çadırdakıların qədəhində (3) 
C)  Çadırdakı qədəhlərdə (1) 

5.   Qara qədəhlər hansıdır? A)  Çadırdakılar (3 nəfər) 
B)  Çadırdakı adamlardakı (1) 
C)  Çadırdakı adamlarınkı (1) 
D)  Çadırdakılarınkı (1) 

6.   Ağ qədəhlər hansıdır A)  Həyətdəkilər (3 nəfər) 
B)  Həyətdəki adamlardakı (2) 
C)  Həyətdəki adamlarınkı (1) 
D)  Həyətdəkilərinki (1) 
E)  Həyətdəkilərdəki (1) 

7.   Qırmızı şərab hansıdır A)  Ağ qədəhlərdəki (4 nəfər) 
B)  Həyətdəki adamlardakı qədəhlərdə 

olan (1) 
C)  Həyətdəki adamların qədəhində olan 

(1) 
D)  Həyətdəkilərinkində olan (1) 
E)  Həyətdəkilərinkindəki (1) 

8.   Ağ şərab haradadır A)  Qara qədəhlərdəki (3) 
B)  Çadırdakı adamlardakı qədəhlərdəki 

(1) 
C)  Çadırdakı adamların qədəhindəki 

(1) 
D)  Çadırdakılarınkında olan (1) 
E)  Çadırdakılarınkındakı (1) 
Ə)  Çadırdakılardakındakı (1) 

 
 Bu eksperiment və nəticələr Mayıl Əsgərovun “Türk dillərində adverbial feil formaları və 

zaman formaları arasındakı funksional semantik əlaqələr” adlı namizədlik dissertasiyasından 
götürülmüşdür (2, s.59). 

       Verilən cavabların tədqiqatımıza nə dərəcədə düzgün olub olmadığını önəm vermədən elmi 
təcrübənin nəticəsinə əsasən belə qənaətə gəlmək olar ki, ikinci təqdimat formaları: 

 1)  daimi olmayan informasiya ötürülməsi ehtiyacından yaranmışdır;   
 2)  dilin yığcamlığına olan meylindən, yəni danışan şəxsin ikinci dəfə uzun ifadələrin 

işlədilməməsi məqsədi ilə yaranmışdır;       
 3)  nitq fəaliyyətində ifadə olunmuş mənanın və ya mətnin köməyi ilə yaranmışdır;  
 Başqa  türk dillərində də -kı şəkilçisinin qrammatik şəkilçilərdən sonra gəlməsi, yəni isimin 

adlıq, yiyəlik və yerlik halından sonra işlənə bilməsi eyni bir formaya, kök və ya əsas hissəyə bir 
neçə dəfə artırıla bilməsi –kı şəkilçisinin sözlər yox, durumsal mahiyyətli quruluşunda olduğunu 
vurğulayır. Həqiqətən də, dilçiliklə bağlı əksər əsərlərdə istifadə olunan materialların bir hissəsinin 
isimdən sifət düzəldən şəkilçilər kimi sifət bölməsində, başqa hissəsinin yiyəlik əvəzliyi bölməsində 
diqqətdən keçirilməsinə, digər bir hissəsinin isə, ümumiyyətlə, tədqiqatdan qıraqda qalmasına 
(yiyəlik halda olan isimlərlə işlənməsi), yəni dilimizdə varlığına, ümumiyyətlə, göz yumulmasına 
baxmayaraq, -kı şəkilçisinin qrammatik şəkilçilərdən sonra işlənməsi, onun digər leksik 
şəkilçilərdən ayrı keyfiyyəti kimi əsaslandırılır. Söz köklərinə qoşularaq yeni mənalı sözlər yaradan 
şəkilçilər leksik şəkilçilər adlanır.Leksik şəkilçilər qoşulduğu söz köklərindən yeni mənalı sözlər 
düzəldir, yəni onun mənasını dəyişdirir və dilin lüğət tərkibini zənginləşdirir. Bu şəkilçilər vasitəsilə 
yaranan sözlər, filoloji və tərcümə lügətlərinə daxil olunur. Oxşar olaraq, əgər -kı şəkilçisi leksik 
şəkilçi kimi qəbul olunsa, o zaman bu şəkilçinin köməyi ilə;   

I -  ismin adlıq halında işlənən yer və zaman zərflərindən əmələ gəlmiş tipi; 
(yuxarıkı, aşağıkı, dünənki, sabahkı və s.), 
II -  yiyəlik halda olan bütün adlardan, ümumiyyətlə isimlərdən, feilin təsriflənməyən forması 

olan məsdər və məsdər tərkiblərindən, bundan başqa təyini söz birləşmələrindən , zərflərdən, və 
digər nitq hissələrindən, əmələ gələn formaları ( Azərbaycanınkı, Göyçayınkı, İspaniyanınkı, 
müəlliminki, yazmağınkı, verməyinki, jurnalınkı, məqaləninki, rayonun başçısınınkı, 
döyəninki, vuranınkı, saxladığınınkı, yuxarınınkı və s.), 

III – İsimin yerlik halında işlənən bütün adlardan, o cümlədən isimlərdən, feilin təsriflənməyən 
forması olan məsdər və məsdər tərkiblərindən, zərflərdən, təyini söz birləşmələrindən, isimləşmiş 
başqa nitq hissələrindən şəkil və tərkiblərdən əmələ gələn formaları ( yəni Azərbaycandakı, 
Göyçaydakı, İspaniyadakı, müəllimdəki, yazmaqdakı, verməkdəki, jurnaldakı, məqalədəki, 
rayonun başçısındakı, döyəndəki, vurandakı, saxladığımdakı, yuxarıdakı və s. ),  

Bu da o deməkdir ki, saysız-hesabsız  ikinci təqdimat formasını söz kimi dilin lüğət tərkibinə, 
həmçinin filoloji və tərcümə lüğətlərinə daxil etmək mütləq olardı ki, bu da öz növbəsində nitq 
hissələrinin qəbul edə biləcəyi bütün sözdəyişdirici şəkilçilərlə işlənmiş quruluşların başqa-başqa 
sözlər kimi məlum lüğətlərə salınması qədər səhv və əhəmiyyətsiz olardı. İsimlərin ikinci təqdimatı 
nitq fəaliyyətində ortaya çıxan, müəyyən bir müddətdə olan məlumatın ötürülməsi ilə bağlı tələbat 
dilin yığcamlığa olan meyli və danışıqda ifadə olunmuş mənanın köməyi ilə bəzi adlara -kı 
şəkilçisinin artırılması ilə düzəlir. Daimi olmayan səciyyəvi  keçici anlayış ifadə edən bu quruluşlar 
aşağıda göstərilmiş üsullarla yaranır. (3, s.105): 

 a) adlıq halda olan isimlərə artırılmaqla, 

 b) yiyəlik halda olan isimlərə artırılmaqla, 
 c) yerlik halda olan isimlərə artırılmaqla. 
 Haqqında danışdığımız isimlərdən yaranan ikinci təqdimat formalarının ifadə etdiyi əsas 

mənalarını nəzərdən keçirək. 
 -ki şəkilçisinin adlıq halda olan isimlərlə işlənməsi. Adlıq halda olan zaman, yer, məkan, 

mətləbli zərflərə -ki şəkilçisinin artırılması ilə düzəlir. Bu forma ilə düzələn adlar mücərrəd olur, 
yəni  -ki şəkilçisi ilə düzələn bu formalar hərəkət əlamətinə malik olan sözləri ikinci dəfə mücərrəd 
əşya və ya ismi əlamət kimi təqdim edir. Məsələn, Axşamkı ağ yağışdan sonra göy də, hava da 
təmizlənmiş, ot bir buğum qalxmışdı (1, s.34).       
    

 Axşam yağan yağış = axşamkı yağış  
 Feili sifət tərkibinin bu quruluş ilə əvəz olunmasının səbəbi orasındadır ki, bu halda danışan 

adam üçün barəsində danışılan şəxsin yerinə yetirdiyi hərəkətin heç bir əhəmiyyəti yoxdur. Nitq 
gedişinin bu anında danışan şəxs üçün vacib məsələ nitqə digər  söz və məhfumlar əlavə edərək 
danışığı ağırlaşdırmadan barəsində danışılan əşyanı, xəyalidə olsa başqalarından fərqləndirməkdir. 
Qeyd olunan tiplərin keçiciliyi və müvəqqətiliyi də məhz bundadır.   

-ki şəkilçisinin yiyəlik halda olan adlarla işlənməsi. Yiyəlik halda olan bütün isimlərə, şəxs və 
bəzi işarə əvəzliklərinə, məsdər və məsdər tərkiblərinə, isimləşmiş başqa nitq hissələrinə, zərflərə, 
feli sifət və feili sifət tərkiblərinə -ki şəkilçisinin artırılması ilə yaranır. Epizodik xarakterli bu 
formalar mücərrəd əşya funksiyasını daşıyır, yəni –ki şəkilçili forma ilkin olaraq əşya məzmununa 
sahib olan sözləri ikinci dəfə  xəyali varlıq kimi nümayiş etdirir. Səninki səndə, mənimki məndə. 
Səninkini qaynadaq, mənimkini oynadaq. Kor quşunkunu Allah yuvasında yetirər. (Zərb- 
məsəllər). Yiyəlik halda olan isimlərə qoşulan –ki şəkilçisinin köməyi ilə yaranan ikinci təqdimat 
kateqoriyaları həqiqi olaraq üçüncü növ təyini söz birləşməsini əvəz edir.    
      Səninki səndə, mənimki məndə = Sənin varın sənin 
özündədir, mənim varım mənim özümdədir, yəni artıq bizim ortaq olan heçnəyimiz yoxdur. 
Səninkini qaynadaq, mənimkini oynadaq = Sənin qidanı bişirib yeyək, mənim qidam isə hələlik 
qalsın.     

Bu formaların üçüncü növ təyini söz birləşməsini əvəz edə bilməsinin məna baxımından səbəbi 
orasındadır ki, bu halda üzərində işin həyata keçirdiyi obyektin müstəqil surətdə təyin olunması nitq 
söyləyəni qətiyyən maraqlandırmır. Bu vəziyyətdə onu maraqlandıran şey nitqə digər söz və 
məhfumlar əlavə etmədən haqqında söylənilən hədəfi xəyalidə olsa qeyrilərindən fərqləndirməkdir. 

-ki şəkilçisinin yelik halda olam isimlərlə işlənməsi. Yerlik halda olan bütün isimlərə, o 
cümlədən isim, məsdər, məsdər tərkibi, ismi söz birləşmələri, substantivləşmiş başqa nitq hissələri, 
feili sifət və feili sifət tərkiblərinə, eləcə də zərflərə -ki şəkilçisinin artırılması ilə düzəlir. Həmin bu 
formalar keçici xarakterli olur və mücərrəd ismi əşya məzmununa sahib olur, yəni –ki şəkilçili 
forma əvvəl olaraq əşya, hərəkət əlamət məzmununa sahib olan sözləri ikinci dəfə xəyali əşya kimi 
təqim edir:          

Oğlan altdan-altdan bu gəlmə əmiyə baxıb, əlindəki ağacı suya atdı və ağır-ağır qalxıb, fit çala-
çala uzaqlaşdı (1, s.79). Bu cür nümunələrdə mücərrədlilik əlamətinə sahib olan formalar faktiki 
olaraq: Əlindəki ağac = Əlində tutduğu ağac        

 Burdan da göründüyü kimi, adlıq, yiyəlik, və yerlik halda olan isimlərə, o cümlədən, 
isimlərə, əvəzliklərə, zərflərə, məsdər və məsdər tərkiblərinə, substantivləşmiş başqa nitq 
hissələrinə, feili sifət və feili sifət tərkiblərinə -ki şəkilçisi artırmaqla düzəlir və xəyali əşya və ismi 
əlamət məzmununa sahib formalar yaranır. Başqa cür desək, əşya anlayışı bildirən sözlər keçici 
olan danışıq ehtiyaclarının tələbi ilə meydana gələn  formalar vasitəsi ilə ikinci dəfə keçici olaraq 
mücərrəd əşya kimi göstərilir. 

                                    Намиг Исраилзаде 
Второй представительский опыт  

Резюме 
 

Обогащение языкового контента в аклютинативных языках происходит за счет 
использования словарных слов и словарного запаса в иностранных языках. В частности, 
новые слова, вытекающие из естественной потребности нашего языка, попадают в наш язык 
в самостоятельной форме. Это также означает, что наш словарный запас со временем 
становится еще более обогащенным. 

Основная цель этой статьи - показать, как вторая категория презентаций работает по-
разному. Краткое содержание статей на азербайджанском языке. 

При декодировании это делается путем увеличения времени, пространства, пространства, 
названий направлений. Эпизодические символы имеют содержание абстрактного предмета 
или название. Во второй раз в ювелирном изделии, активе или подарке содержится 
абстрактная вещь или имя. 

Он состоит из всех имен, лиц и некоторых элементов знака, присутствующих в области, 
компаса и компилятора, других существенных частей речи, конверта, прилагательного и 
прилагательного. Эпизодические персонажи имеют абстрактное содержание. Это второй раз, 
когда ювелирное изделие или существо содержит абстрактные вещи или вещи. 

Все родные имена, включая имя, комбинацию ключевых слов, другие существенные части 
речи, поддельные прилагательные и поздравления, а также конверты дополняются 
увеличением. Эпизодические символы имеют содержание абстрактного предмета или 
название. Во второй раз слова, содержащие предмет, предмет, зверя или счастье, 
представлены в виде абстрактных предметов или имен. 

Он добавляется к разным именам и представляется как подержанный как абстрактный 
элемент и имя. Мы можем назвать категорию, состоящую из фигур, которые по форме 
напоминают вторую категорию представления в именах. Можно объединить эти формы, как 
по именам, так и по позвонкам, под общим названием второй категории представления. 

 
Key wоrds: presentation, category, verb, name, linguistics, Azerbaijan 
 

                              
  Namik Israyılzadə 

The second presentation of concepts 
 Summаry 

 
Agglutinative languages in the enrichment of the lexical vocabulary of the language of the word 

roots and suffixes to increase borrowings from foreign languages is the method of entry. 
Specifically, our language, our language comes in the form of new words are generated from 
natural need independent. This means that over time is more enriched our vocabulary. 

He main purpose of this article is to show the development of our language category of the 
second presentation by shades of meaning in different forms. Such is the summary statements in an 
article in Azerbaijani language. 



Filologiya məsələləri, № 8, 2019 

 110

 Space, time, place, having a meaningful name, and suffix of increasing and improving -ki 
direction in the nominative case. Sporadic nature of the forms are abstract object context or name is 
a sign. Items, being content with signs or symptoms like abstract object represents the second time 
the words, verbal or name. 

 Nouns, pronouns, verbs, infinitives and some other parts of speech, which is part of the 
infinitive and the participle part of the increase is right to face the package to sign all those in 
genitive, okkazional and -ki endings. Sporadic nature of the content object is an abstract forms. 
Thing or being content with the words abstract thing or being is presented as a second time. 

 In the case of nouns, adjectives and verbs, verb suffixes, as well as other parts of speech 
increasing and improving the face of all the names, phrases, including okkazional -ki to package 
for. Sporadic nature of the forms are abstract object context or name is a sign. Items, being content 
with signs or symptoms like abstract object represents the second time the words or the name of the 
verb. 

 Represents an abstract object and name them as signs increased for the second time, okkazional 
different name. The second category consists in that category name endings and form, get the 
presentation can be called. And in this form - the second presentation titled can unite under name, 
and feillərdə, observed a set of categories. 

 
Ключевые слова: презентация, категория, , глагол имя, языкознание, Азербайджан 

